
ANTECEDENTES

EsCULcA (Observatério para a Defensa dos Direitos e
Liberdades) ven constatando con preocupacion as restriciéns
gue na Galiza estd a padecer o exercicio do dereito de
reunion e manifestacion consagrado no artigo 21 da
Constitucién de 1978. Son varias as Resolucions
Administrativas da autoridade gobernativa que no ultimo ano
deron unha interpretacién estrita deste dereito de
configuracion constitucional e dos minimos requisitos que
para o seu exercicio impén a LEI ORGANICA 9/1983. Asi,
ditaronse acordos prohibindo concentraciéns por estas teren
sido comunicadas fora de prazo, mesmo no caso en que a
causa de urxencia da convocatoria era patente.

Son numerosos tamén os expedientes sancionadores
incoados nos Ultimos dous anos ao amparo da lei de
seguranza cidada a participantes en concentraciéons e
manifestacions.

E neste contexto que ESCULCA, en exercicio das suas
finalidades Estatutarias, decide emprender un traballo de
observacion en determinados actos, manifestaciéns ou
reunions celebrados ao longo do pais, para comprobar se se
observa o escrupuloso respecto ao dereito constitucional que
plasma unha das formas de participacion directa da
cidadania no exercicio da acciéon politica. Neste mesmo
contexto, e con o0 propésito de documentar as
irreqularidades que eventualmente viferen a producirse para
poder dar conta delas, EsCULcA decide elaborar en cada
caso un relatorio que recolla todas as incidencias observadas




directamente e incorporar en apéndice aqueloutras,
anteriores ou posteriores ao desenvolvemento do acto en si,
de que tiver constancia. Estes relatorios son enviados
posteriormente aos portavoces dos tres grupos do
Parlamento Galego, ao Valedor do Pobo, & oficina do
Defensor del Pueblo asi como a organismos e observatorios
europeos, deputados galegos no Congreso e no Parlamento
Europeo e meios de comunicacién social.

Como é habitual, neste relatorio consignanse separadamente
aqueles feitos que as equipas de observacién constararon de
visu e aqueloutros de que tivo constancia a través doutras
fontes.

MANIFESTACION DO 23 DE DECEMBRO
EN CACHEIRAS CONVOCADA POR
SIAREIR@S GALEG@S

OBSERVACION DIRECTA

No cadro da xornada festiva que este colectivo celebra
anualmente, o 23 de decembro de 2011 ten lugar na
parroguia de Cacheiras (Concello de Teo) unha manifestaciéon
reivindicativa que parte 4s 19:30 do campo de futbol desta
parroquia e decorre pola Veiga de Griois, a Travesia de
Cacheiras -entre os niumeros 91 e 58- e a Fonte da Estrela,
por onde regresa ao campo de futbol en que posteriormente
se celebra un xogo entre a Irmandinha e a Seleccion da
Republica Arabe Saharaui Democratica.

Unha equipa de EsCULcA observa o desenvolvimento da
marcha e o cumprimento dos dereitos civis das persoas que
participan nela, prestando especial atencién @ observancia
da INSTRUCION 13/2007 da SECRETARIA DE ESTADO DE
SEGURANZA, relativa ao uso do numero de identificacién
persoal dos membros das forzas e corpos de seguranza, e a
proporcionalidade das actuaciéns dos axentes que
intervefien no operativo. A equipa de observacién estd
formada por catro persoas, identificadas e diferenciadas dos




manifestantes cos petos con logo de EsCULCA, que se
presentan ao axente da Garda Civil responsabel do operativo
(nim. de identificacion K8469G).

ANTES DO INICIO DA MARCHA

No lugar hai un dispositivo da Policia Local de Teo, que
regula o trafico da zona, e outro da Garda Civil. Este dltimo,
surprendentemente amplo, inclui 4 ou 5 furgonetas e
algunhas unidades dotadas de equipamento anti-disturbios.

Momentos antes de se constituir a equipa de observaciéon de
EsCULCA, os membros que xa se encontran nas proximidades
do lugar en que estd previsto comece a marcha son
requeridos por unha concelleira do Concello de Teo (C.H.). A
concelleira informa que a Garda Civii demanda a
identificacién de varias persoas como "responsdbeis" da
manifestacion para que esta poda iniciar o seu percorrido. O
membro da equipa de EsCULca, ainda sen identificar co peto
distintivo, solicita dun dos organizadores que exhiba copia da
comunicacién do acto formulada perante a subdelegaciéon do
goberno ao amparo da LO 9/1983 DE 15 DE XULLO.
Comprobada a preceptiva comunicacion e, dado que a
persoa que a porta manifesta non ter sido recebida
notificacion da autoridade gobernativa prohibindo o acto ou
alterando o percorrido, o observador de EsCULCA dirixese a
unha axente da Garda Civil a fin de ter conecemento directo
dos problemas que alega a forza publica para non permitir o
comezo do acto, momento en que un axente da policia local
comunica tanto a un dos representantes da organizacién no
lugar (A.S.C.) como ao préprio observador de EsCULcA que
non hai mais incidencias por canto se procedeu a identificar
A.S.C. como responsabel do desenvolvemento do acto.

En resposta & pergunta de A.S.C., que reclama saber como é
posibel que a Garda Civil dispofia dos seus datos filiatorios,
un axente contesta que se ten constancia deses datos por
A.S.C. figurar como autor das xestidns realizadas para a
reserva das instalaciéns municipais.

CUMPRIMENTO DA INSTRUCION NUM. 13/2007

Os membros da equipa de observacion de EsCULCA
comproban que, como ven sendo habitual, os axentes non
levan en lugar visibel a placa de identificacion e comunican
esta irreqularidade ao axente que se identifica a si mesmo




como responsabel do operativo (que si exhibe o seu
numero de identificacién: K8469G), indicdndolle que faran
constar este extremo no relatorio de observacidon. O axente
contesta afirmando que non lle preocupan esas “tonterias” e
que el vai “durmir moi tranquilo".

Nese momento aproximase outro axente con equipamento
anti-disturbios, sen identificacion visibel, e require a
documentacién aos observadores fundamentando a suUa
peticion no que di considerar léxica reciprocidade. Compre
facer notar que este axente procede sen recibir ordes ou
instruciéns do que se identificara previamente como “xefe
do operativo” (K8469G), que actua con total autonomia a
respecto do resto das forzas presentes e que se conduce de
feito como responsabel da forza policial da Garda civil
destinada no lugar.

No entanto, a pesar da sUa sorprendente afirmacién e dos
renovados requerimentos dos observadores, este axente
négase a facilitar a sUa identificacién alegando que, de
acordo coa INSTRUCION 13/2007 da SECRETARIA DE ESTADO
DE SEGURANZA, non ten obrigacidon de levar o seu niumero
en lugar visibel nen de comunicalo. Segundo a opinién que
expresa s6 estaria obrigado a facelo en caso de estar "en
relacion directa cos cidadans". Paradoxalmente, a seguir
expresa un novo argumento (o feito de levar equipamento
anti-disturbios impédelle levar a placa & vista) e pasa a
transmitir oralmente o seu niumero (M69222R), dando asi por
terminada a explicacion. Foi xa indicado que ningln dos
axentes que estdan nese momento no lugar leva en lugar
visibel a placa de identificacion.

DESENVOLVIMENTO DA MANIFESTACION

Como antes se adiantou, entre as 19:30 e as 20:30
aproximadamente, a marcha decorre sen incidentes pola
Veiga de Griois, un tramo da C-481 e a Fonte da Estrela,
acompafada en todo momento por efectivos da Policia Local
e da Guarda Civil.

Alén dos vehiculos e unidades que escoltan a marcha, na
estrada Santiago de Compostela-A Estrada, a altura do num.
91, permanecen estacionadas varias furgonetas da Guarda
Civil con numerosos efectivos anti-disturbios.




INFORMACION RECOLLIDA DE TESTEMUNAS
PRESENCIAIS

Previamente & chegada do primeiro observador de EsCULCA
ao ponto de inicio da marcha, membros da Garda Civil
comunicaron as persoas que se encontraban nese momento
no lugar que para poderen autorizar a saida tifan de
identificar 10 persoas, unha delas necesariamente a que
asinara a comunicacion. Ante as reacciéns de estupor que
provocou esta exixencia, a todas luces arbitraria e carente
de fundamento legal, os membros da Garda Civil foron
rebaixando progresivamente as suas demandas até acabar
por se conformaren, toda vez que a asinante da
comunicacién non se encontraba no lugar, con atribuir a
responsabilidade a A.S.C., cuxos dados obtiveron, como xa
se dixo, dos tramites realizados para a obtencidon de
permisos.

Igual gravidade reveste no parecer de EsCULCA o feito de
membros da Garda Civil teren visitado o Concello de Teo en
varias ocasions antes do 23 de decembro coa explicita
intencion de consegquir que 0s responsabeis municipais
cancelasen os permisos concedidos para a celebracién dos
varios actos programados e reclamar os datos filiatorios das
persoas responsabeis pola organizacion do evento,
advertindo que, caso eses datos non lles seren entregados,
recorrerian a via xudicial.

Por testemufos indirectos, EsCULcCA tivo conecemento de
xestiéns analogas realizadas coas persoas que outorgaron o
permiso para a cesiéon do centro cultural anexo ao campo de
fatbol.

RECOMENDACIONS

1. Apesar das numerosas denuncias que provoca o reiterado
incumprimento da Instrucciéon 13/2007 por parte dos
axentes das Forzas e Corpos de Seguridade do Estado, non
se constata avance ningun que permita albergar esperanzas
de que nun futuro préximo se producira o necesario cambio
de actitude nos funcionarios encargados de facer cumprir a
lei. Para corrixir esta situaciéon, EsCULcA propdén que se
adopten as medidas en sede disciplinaria que procedan




contra os axentes actuantes e os seus mandos.

2. Perante a notoria desproporcién entre o dispositivo
despregado e o0 numero e actitude dos
manifestantes, EsCULcCA recomenda que as
autoridades gobernativas revisen os protocolos de
actuacion das UIP, por estimar que actuaciéns como
as descritas non se axustan aos principios de
necesidade e proporcionalidade de acordo coa
interpretaciéon que deles ven facendo a
xurisprudencia.

3. De se confirmaren os feitos descritos no apartado
anterior (Informacién recollida de testemufas
presenciais", paragrafo 2), EsSCULCA considera que a
Delegacién do goberno deberia abrir expediente
informativo para depurar posibeis
responsabilidades, cando menos disciplinares, toda
vez que un comportamento dese xénero se
aproxima perigosamente, no mellor do casos, a
unha inducidén a prevaricacion.

Compostela, 20/01/2012




ANEXO

» Comunicacion & Delegacién do Goberno (rexistro
21/12/2011)

ESCULSA

OBSERVATORIO PARA A DEFENSA DOS DIREITOS E LIBERDADES

A/A  SR.DELEGADO DO GOVERNO EN GALIZA

Yolanda Ferreiro Novo, con documento de identidade n? 32.823.661-Q, e con
enderezo a efectos de notificacién en Ria San Andrés 106, 22, 15003, A Corufia, en
nome da asociacion Esculca. Observatdrio para os Direitos e Liberdades,

DI:

1. Que a devandita asociacion, co gallo da manifestacom nacional que saira
dende oo campo de futebol de Cacheiras, baixo a legenda: “Siareir@s
Galeg@s, XV anos luitando polas seleccons nacionais!” convocada para o
venres 23 de decembro, vai pofier en marcha un equipo de observadores,
orientado a contribuir ao respecto dos dereitos fundamentais das persoas
asistentes a dita manifestacion e, especificamente, a@ observacién do
desenvolvemento da reunién.

2. Que tal equipo de observacién, depende da asociacién Esculca e, en tal
medida, é auténomo en relacién aos convocantes da Marcha.

3. Que, sen prexuizo do antedito, o equipo de observacién incardina o seu
funcionamento no marco das medidas en caso de reuniéns e
manifestacions mencionadas nos arts. 4.2, 9.1.e L.O. 9/1983, de 15/VII,
reguladora do Dereito de Reunidn.

4. Que, alén de todo o apuntado, o equipo de observacién orienta o seu
actuar de conformidade cos diversos legal teams postos en marcha por
asociacions de defensa dos dereitos fundamentais ao longo da ultima
década con ocasién de manifestaciéns nunha pluralidade de paises
europeos, e recofiecidos polas autoridades correspondentes.

5. Que manifesta todo iso aos efectos do mellor acomodo ao previsto na L.O.
9/1983.

A eses efectos, asina-se a presente en Santiago de Compostela, a 21 de
decembro de 2011.

Asdo.: Yolanda Ferreiro Novo.
Esculca, Observatério para a Defensa dos Direitos e Liberdades

http://esculca.net / esculca@esculca.net .

